
1-БАП. Жалпы ереже.
1.1. «Мектепке көмек көрсету» қоғамдық бірлестігі, әрі қарай «Қоғамдық бірлестік» деп аталып, Қазақстан Республикасының Конституциясына,  ҚР-ның «ҚР қоғамдық бірлестіктер туралы» Заңына және Қазақстан Республикасының қолданыстағы басқа да заңды актілеріне, сонымен қатар осы Жарғыға сәйкес қызмет жасайды.
1.2. Қоғамдық бірлестік белгіленген заң тәртібімен тіркеуге алынған сәттен бастап заңды тұлға және өз атынан келісімшарт жасауға құқығы бар, мүліктік және жеке мүліктік емес құқықтарды алу және бас тарту, міндетті болу, сот алдында жауапты және қуынушы болу құқықтары бар. 

1.3. ҚР –ның әр түрлі банктерінде Қоғамдық бірлестіктің өз балансы, есепшоты және валюталық шоты  болады, сондай-ақ қазақша және орысша атауы жазылған өздерінің мөрі, белгіленген тәртіпте бекітілген банкілері мен басқа да реквизиттері болады.  
1.4. Қоғамдық бірлестік өз бетімен кәсіпорын, ұйым немесе басқарманы басқара алады, оның қызметінен шыққан кірістің бір бөлігі келісімшартта көрсетілген бойынша жарғылық мақсаттар мен міндеттерді шешу үшін  бағытталады.
1.5. Қоғамдық бірлестік еріктілік, оның мүшелерінің бірдей құқықта болуы, өзін-өзі басқару, заңдылық және жариялылық негізінде құрылады және жұмыс істейді. Қоғамдық бірлестік мемлекетке, саяси партияларға, қозғалыстарға және басқа да қоғамдық бірлестіктерге тәуелді емес. Заңмен тура қарастырылған жағдайдан басқа жағдайларда Қоғамдық бірлестіктің жұмысына мемлекеттік органдардың және лауазымды тұлғалардың араласуына жол берілмейді.

1.6. Қоғамдық бірлестіктің заңды мекен-жайы: 470070, Қарағанды қаласы, «Степной-3»шағын ауданы (№ 23 орта мектептің ғимараты), тел: 32-57-66
2-БАП. Қоғамдық бірлестіктің қызметі мен мақсаты.
2.1.Қоғамдық бірлестіктің негізгі мақсаты:
· нарықтық экономика жағдайында оқушылардың эмоционалдық, интеллектуалдық мүмкіндіктерін, қабілетін, дарынын жүзеге асыратын, физикалық үйлесімді даму жетістіктерін қамтамасыз ететін оқушыларды тәрбиелеу мен оқытуда, оқыту үшін қалыпты жағдай құруға, оқу-тәрбие үрдісін ұйымдастыруда № 23 орта мектептің педагогикалық ұжымына мүмкін болғанынша көмек көрсету;
· мектеп оқушыларына қосымша ақылы қызмет көрсетуге көмектесу;

· жарғылық мақсатты практикалық жетістікке жеткізетін кәсіпкерлік қызметті орындау.

2.2. Қоғамдық бірлестіктің мақсатын жүзеге асырудағы қызметі:

· республикалық компоненттен тыс қосымша білім беру бағдарламасымен сынып ашуға көмектесу;
· дарынды және талантты балаларды анықтау бағдарламасын жүзеге асыруға көмектесу;
· ағылшын тілін оқыту курсы, валеология, хореография топтарын құру, компьютерді пайдалануға оқыту, әр түрлі үйірмелерді құру жұмыстарын ұйымдастыру;

·  көпшілік ақпарат құралдары басқармасы мен баспа және ағартушылық қызметті жүзеге асыру;
· талантты және дарынды балалар мен жастардың мүддесі үшін қайырымдылық акциясын ұйымдастыру;

· облыстық конференция, семинар-практикум, мәжіліс, презентациялар ұйымдастыру;

· талантты және дарынды балалар мен жастар және тілек білдірушілер үшін бос уақытты және демалуды ұйымдастыру: концерт, кеш, ойын-сауық, кездесу, этнографиялық және мәдени-танымдық экспедиция, экскурсия, туристік сапар, жорық, байқау, көрме, лекция және әр түрлі ұлттық ойындар мен мерекелер;

· талантты және дарынды оқушылардың лайықты білім мен таланты мен дарынының жеке мүмкіндіктерін шығармашылық түрде жүзеге асыру үшін материалдық және моральдық көмек көрсету мақсатында Қазақстан Республикасының заңды тұлғаларымен байланыс жасау.
3-БАП. Қоғамдық бірлестіктің құрылымы мен қызмет ету аумағы.
3.1. Қоғамдық бірлестік өз қызметін Қарағанды қаласы аумағында жүзеге асырады және жергілікті қоғамдық бірлестік болып табылады.

3.2. Қоғамдық бірлестікті оның төрағасы басқарады. Төраға Қоғамдық бірлестіктің жартысынан артық мүшелерінің қатысуымен дауыс беру арқылы сайланады.

3.3. Қоғамдық бірлестік Жарғы негізінде қызмет жасайды.

4-БАП. Қоғамдық бірлестіктің құрамына қабылдау және құрамынан шығару тәртібі мен шарты.
      4.1. Қоғамдық бірлестіктің мүшелігіне жекелей қабылданады.
      4.2. Қоғамдық бірлестіктің мүшесі болып жасына, ұлтына, мекен-жайына және азаматтығына қарамай, Қоғамдық бірлестіктің қызмет пәні мен жарғылық мақсатын мойындайтын, оның жетістігіне тікелей қатысатын,  Жарғының талаптарын орындайтын кез келген адам бола алады. Қоғамдық бірлестіктің мүшелігіне кіру үшін жеке өтініш негіз болады.

4.3. Қоғамдық бірлестіктің мүшелігіне жалпы жиналыстағы дауыстың көпшілігімен қабылданады.

4.4. Қоғамдық бірлестіктен шығуға негіз болып табылады:

· Қоғамдық бірлестіктен шығуға жазбаша өтініш берсе;
· Жарғының талаптарын орындамаса немесе бұзса;

·  Қоғамдық бірлестіктің мүшесі оның жұмысына ұзақ уақыт қатыспаса;
· Басқа да объективті себептер болса.

4.5. Қоғамдық бірлестіктен шығу мәселесі құрылтайшылардың жалпы жиналысымен шешіледі.

5-БАП. Қоғамдық бірлестік мүшелерінің құқығы мен міндеттері.
5.1. Қоғамдық бірлестіктің мүшесі болып  қолданыстағы заңмен бекітілген Қоғамдық бірлестіктің мақсаты мен міндеттерін қабылдаған ҚР кәмелетке жеткен азаматы, оқушылардың ата-анасы қабылдана алады.
5.2.  Қоғамдық бірлестіктің мүшесі құқықты:
· бекітілген бағдарламаға сәйкес Қоғамдық бірлестік өткізген барлық шараларға қатысуға;

· оның басқарушы органдарының құрамына сайлануға және сайлауға;

· Жарғымен белгіленген міндеттерді жүзеге асыруда Қоғамдық бірлестіктің бағдарламасына қатысуға басымдылық құқықты пайдалануға;

· Қоғамдық бірлестіктің қызметі туралы кез келген ақпаратты білуге;
· Қоғамдық бірлестіктің қызметі туралы, Жарғыға өзгертулер мен толықтырулар енгізуге ұсыныс жасауға;

· Қоғамдық бірлестіктен шығуға бостандыққа;

5.3. Қоғамдық бірлестіктің мүшесі міндетті:

· Жарғының талаптарын, Қоғамдық бірлестіктің басшы органдарының шешімін орындауға;

· түсу жарнасын өз уақытында төлеуге;

· Қоғамдық бірлестік қызметінің пәні мен мақсатын жүзеге асыруға белсене араласуға;
· Қоғамдық бірлестіктің материалдық және интеллектуалдық құндылықтарына ұқыпты қарауға.

6-БАП. Басқару органы, оларды комплектілеу, өкілеттілік мерзімі.
6.1. Қоғамдық бірлестікті басқарудың жоғарғы органы құрылтайшылардың жалпы жиналысы болып табылады, ол жылына бір реттен сирек болмауы керек. Кезектен тыс жиналыс Қоғамдық бірлестік мүшелерінің 1/3-інің талабы бойынша шақырылады.

6.2. Жалпы жиналыс өзінің жұмысында Қоғамдық бірлестіктің 2/3- ден кем емес мүшелері қатысса, құқылы деп танылады.
6.3. Жалпы жиналыс:

· Жарғыны бекітеді, оған өзгертулер мен толықтырулар енгізеді;

· құрамында үш адамы бар басқарманы екі жылға сайлайды – 

президент және вице-президент, ревизиялық комиссия және оның төрағасы, хатшы;
· Қоғамдық бірлестік қызметінің басым бағытын бекітеді;

· басқарманың, Президенттің, ревизиялық комиссияның есебін тыңдап бекітеді;
· Қоғамдық бірлестіктің  қаржысын бөлуді, жарнаның өлшемін бекітеді;
· Қоғамдық бірлестіктің жойылуы туралы шешім қабылдайды.

6.4. Барлық шешім ашық дауыс берумен, дауыстың көпшілігімен қабылданады. Жарғыны бекіту, ереже, оған енгізілетін өзгертулер мен толықтырулар, сондай-ақ Қоғамдық бірлестіктің жойылуы туралы шешім Қоғамдық бірлестік құрамының 2/3 дауысымен қабылданады.
6.5. Бір жиналыстан екінші жиналыс аралығындағы кезеңде Қоғамдық бірлестіктің жұмысын құрамында үш адамы бар басқарма басқарады. 

6.7. Басқарманың отырысы екі айда бір рет өткізіледі.

6.7. Басқарма:

· Бір жалпы жиналыс пен екінші жалпы жиналыстың аралығындағы кезеңде Қоғамдық бірлестікті басқарады;
· Қоғамдық бірлестіктің ағымдағы жұмыс жоспарын жасайды, шығыс және кіріс сметаларын дайындайды;

· Қоғамдық бірлестіктің жалпы жиналысын дайындап өткізеді;

· Қоғамдық бірлестіктің жалпы жиналысқа құзіретті емес басқа да мәселелерін шешеді;

6.8. Екі жылға сайланған Президент ағымдағы қызметке басшылық жасайды. Қоғамдық бірлестіктің Президенті: 

· Жалпы жиналыстың шешімін орындауды ұйымдастырады, оның орындалуы туралы есепті дайындайды;

· Ағымдағы және перспективадағы жоспарлардың орындалуын қамтамасыз етеді;

· Қоғамдық бірлестіктің мүлкін, сонымен қатар ақшалай қаржысын жұмсай алады;
· Қоғамдық бірлестіктің атынан сенімхатсыз келісімшарт жасай алады және оның орындалуын қамтамасыз етеді;

· Қаржы құжаттарына қол қояды, бұйрықтар бере алады;

· Қоғамдық бірлестікке жалдамалы қызметкерлерді қабылдайды, оларды жұмыстан шығарады; 

·  Банкілерде есеп шотын аша алады, сонымен түрлі операцияларды жүзеге асыра алады;

· Жергілікті үкімет органдарында, сонымен қатар заңды және басқа да тұлғаларға Қоғамдық бірлестіктің мүддесін көрсете алады;  
· Қоғамдық бірлестіктің Президенті, Қоғамдық бірлестіктің жалпы жиналысының құзіретіне кірмеген,  Қоғамдық бірлестік қызметінің барлық мәселелерін шешуге құқылы.

6.9. Қоғамдық бірлестік Президенті жалпы жиналыста есеп береді және Қоғамдық бірлестік қызметінің жүзеге асуы үшін жауапты.

6.10. Вице-президент:

· Қоғамдық бірлестіктің Президенті белгілеген функцияларды орындайды;
· Президент болмаған кездерде оның лауазымдық міндеттерін орындайды.

6.11. Жауапты хатшы Қоғамдық бірлестіктің іс қағаздарына байланысты жұмыстарды орындайды.

6.12. Қоғамдық бірлестік мүшелерінің жалпы жиналысында 1 жылға Ревизиялық комиссия құрамында төраға және екі мүшесімен сайланады.

6.13. Ревизиялық комиссия өз қызметінде осы Жарғыны және басқа да қолданыстағы ҚР Заңдарын басшылыққа алады.

6.14. Ревизиялық комиссия Қоғамдық бірлестіктің материалдық және қаржылық қаражаттарына бақылау және ревизия жүргізеді және өз қызметі туралы жалпы жиналыста есеп береді.
6.15. Ревизиялық комиссия құқықты:

· Қоғамдық бірлестік мүшелерінен және лауазымды адамдардан тексеру үшін құжаттарды, баяндауды талап етуге;
· Ревизия міндеттерін орындау үшін қажетті мамандарды жұмысқа тартуға;

· Қоғамдық бірлестік қызметін тексеру нәтижесі бойынша есеп беруге.
6.16. Ревизиялық комиссия міндетті:

· Президент басқаруы бойынша жылдық есеп бойынша қорытынды жасауға;

· Қоғамдық бірлестік қызметінде ірі кемшілікті байқаған жағдайда Қоғамдық бірлестік мүшелерінің жалпы жиналысын шақыруды талап етуге.

6.17. Ревизиялық комиссия мүшелері бір мезгілде басқа да сайланған Қоғамдық бірлестік органының мүшесі бола алмайды. 
7-БАП. Қоғамдық бірлестіктің құрылу қаражат көздері және басқа да мүліктері.

7.1. Қоғамдық бірлестік өзіне қатысты немесе негізгі қорға жататын өзіне пайдалануға берілген мүліктерді, айналымдағы қаражатты, қаржылық ресурстарды, құнды қағаздарды пайдалануға, интеллектуалдық қызмет нәтижесіне құқықты және басқа да мүліктерді бөлуге және пайдалануға құқықты жүзеге асырады.  

7.2. Қоғамдық бірлестіктің мүлігі келесі аталған көздерден материалдық, ақшалай және валюталық кірістен қалыптастырылады:

· мүшелердің жалпы жиналыспен белгіленген көлемдегі ерікті жарнасы;
· демеушілердің, мемлекеттік және қоғамдық ұйымдардың, банкінің, жекелеген азаматтардың, шетел гаранттарының берген құндылықтары мен ерікті жарнасы, заңды және жекелеген адамдардың тұратын мекен-жайына және азаматтығына қарамастан, жасаған сыйлықтары мен садақа-құрбандығы және т.б.;

· кәсіпкерлік қызметтің кірісі және заңды түрде тыйым салынбаған басқа да қызметтің түрлері;

· басқа, кірістің тыйым салынбаған заңнамалық актілері.

7.3. Қоғамдық бірлестіктің кірісі мүшелердің арасында бөліске салынбайды және жарғылық мақсаттарға жету үшін пайдаланылады.   
8-БАП. Қоғамдық бірлестіктің Жарғысына толықтырулар мен өзгерістер енгізу тәртібі.

8.1. Қоғамдық бірлестіктің Жарғысына толықтырулар мен өзгерістер енгізу туралы ұсынысты Қоғамдық бірлестіктің кез келген мүшесі жасай алады. Айтылған ұсыныс жазбаша түрде жалпы жиналыста беріледі.
8.2. Жалпы жиналыс Қоғамдық бірлестіктің 1/2 мүшесі қатысқан жағдайда Қоғамдық бірлестіктің Жарғысына толықтырулар мен өзгерістер енгізу мәселелерін немесе  ережелерін қайта қарауға құқылы.
8.3. Қоғамдық бірлестіктің Жарғысына толықтырулар мен өзгерістер енгізу немесе  ережелерін өзгерту үшін жалпы жиналысқа қатысушылардың ашық дауыс беру жағдайында 2/3-сі дауыс беру керек.

8.4. Қоғамдық бірлестіктің Жарғысына толықтырулар мен өзгерістер енгізу немесе  ережелерін өзгерту туралы жалпы жиналыстың қабылдаған шешімі қажетті құжаттарды дайындап болғаннан кейін, бір ай мерзімде белгіленген тәртіпте тіркеуге ұсынылады.
9-БАП. Қоғамдық бірлестіктің қызметін тоқтату және тарату тәртібі.

9.1. Қоғамдық бірлестікті қайта ұйымдастыру Қоғамдық бірлестіктің 2/3 мүшелері дауыс берген жағдайда жалпы жиналыстың қабылдаған шешімі бойынша жүргізіледі. Қоғамдық бірлестікті қайта ұйымдастыру туралы ұсыныс соттың шешімімен немесе ҚР Заңында қаралған басқа жағдайларда Басқарма, Президент немесе Қоғамдық бірлестіктің 1/3 мүшелерінің талап етуімен жасалады. 
9.2. Қоғамдық бірлестікті қайта ұйымдастыру ҚР Азаматтық Кодексінде қаралған және қолданыстағы заң тәртібімен жүргізіледі.

9.3. Қоғамдық бірлестіктің қызметі, егер Қоғамдық бірлестік мүшелерінің 2/3-сі «таратылсын» деп дауыс берген жағдайда жалпы жиналыстың шешімімен тоқтатылады. Қоғамдық бірлестікті тарату туралы ұсыныс соттың шешімімен немесе ҚР Заңында қаралған басқа жағдайларда Басқарма, Президент немесе Қоғамдық бірлестіктің 1/3 мүшелерінің талап етуімен жасалады.
9.4. Қоғамдық бірлестікті тарату кезінде:
· жалпы жиналыс тарату балансын жасайтын және оны бекітуге ұсынатын ликвидациялық комиссияны тағайындайды;

· Қоғамдық бірлестікті тарату ҚР Азаматтық Кодексінде қаралған және қолданыстағы заң тәртібіне сәйкес жүргізіледі;

· Қоғамдық бірлестіктің шотындағы ақшалай қаражат салық органдары, кредиторлардың талабы бекітілгеннен кейін, сол сияқты Қоғамдық бірлестіктің мүлігі жалпы жиналыстың шешімімен Жарғыда қаралған Қоғамдық бірлестіктің қызметіндегі мақсаттарға жұмсалады.
9.5. Қоғамдық бірлестік мемлекеттік реестрде жазылған күннен бастап өз жұмысын тоқтатты деп саналады және заңды тұлға ретіндегі құқығын жоғалтады.
